[image: image1]

[image: image1]
Canllawiau

Ffurflen Gais SMART Expertise


Galwad Agored

Pwrpas y ddogfen hon yw darparu canllawiau i ymgeiswyr sydd yn cwblhau Cais i SMART Expertise, Cymorth Ariannol ar gyfer Prosiect Cydweithredol. Mae’r canllawiau yma yn darparu gwybodaeth er mwyn gallu gwerthuso’r cais.
Beth yw ystyr prosiect cydweithredol?
Ystyrir bod prosiect cydweithredol yn ‘gydweithredu effeithiol’ pan fo partïon annibynnol yn amcanu at yr un nod yn seiliedig ar raniad llafur.  Bydd y partneriaid ar y cyd yn diffinio ei gwmpas, yn cyfranogi yn ei ddyluniad, yn cyfrannu at ei roi ar waith ac yn rhannu  ei risgiau ariannol, technolegol, gwyddonol ac eraill, yn ogystal â’i ganlyniadau.  Mae’n rhaid cwblhau telerau ac amodau prosiect cydweithredol, yn cynnwys costau, rhannu risgiau a chanlyniadau, rhannu canlyniadau, mynediad at Eiddo Deallusol a rheolau ar gyfer dyrannu hynny, cyn dechrau’r prosiect.  
Noder bod yr holl adrannau isod yn gymwys i’r holl bartneriaid. Mae partneriaid yn golygu yr holl bartïon sydd yn rhan o’r cydweithrediad.
ADRAN 1 YR YMGEISYDD
	1a
	Canllawiau 

	Manylion y cais
	A fyddech cystal â rhoi teitl ar gyfer eich prosiect, swm y cyllid yr ydych yn ymgeisio amdano a chyfanswm gwerth y prosiect ynghyd â hyd y prosiect (Mae’n rhaid i weithgarwch y prosiect gael ei gwblhau erbyn 31 Rhagfyr 2022).

	1b
	Canllawiau

	Partner Arweiniol:

	Rhowch yr holl fanylion cysylltu perthnasol ar gyfer y sefydliad ymchwil. Y person a enwir fydd y prif bwynt cyswllt ar gyfer unrhyw ymholiadau mewn perthynas â’r cais. 


	1c
	Canllawiau

	Manylion partneriaid
	Rhowch fanylion cyswllt ar gyfer pob partner gyda phrif gyswllt penodedig.


	1d
	Canllawiau

	Crynodeb o’r prosiect
	Mae’r adran hon yn rhoi cyflwyniad a throsolwg o’ch prosiect er budd staff Llywodraeth Cymru yn cynnwys yr aseswyr. 
Ni fydd yn cael ei ddefnyddio i’w rannu’n gyhoeddus mewn unrhyw ffordd, a dylai gynnwys, yn gryno (ac yna’n fanylach mewn adrannau diweddarach yn y ffurflen gais):
· Y nod cyffredin (gweledigaeth gyffredinol y partneriaid)
· Beth yw’r achos busnes? Y cyfle. Beth yw’r cyfle yn y farchnad a beth mae’r cydweithrediad ei hun yn ei gynnig. Beth yw'r cymhelliant?
· Y buddion. Y gwahaniaeth fydd y prosiect yn ei wneud i’r holl bartneriaid a’r deilliannau y disgwylir eu cyflawni. 
· Yr heriau technegol y gellir eu hadnabod. 
· Heriau ymchwil y sefydliad ymchwil. (Beth sydd yn rhwystro’r partneriaid rhag gwireddu’r weledigaeth gyffredinol?)
· Yr ateb. Sut byddwch yn mynd i’r afael â’r heriau dechnegol a’r heriau ymchwil a sut fydd hynny yn gwella’r sefyllfa bresennol.
Dylai’r adran hon fod yn gyson â’ch siart Gantt hefyd. 


	1e
	Canllawiau 

	Disgrifiad cyhoeddus o’r prosiect.
	Er mwyn cydymffurfio ag ymarfer gorau’r llywodraeth mewn perthynas â didwylledd a thryloywder, mae gan Llywodraeth Cymru ddyletswydd i gyhoeddi gwybodaeth mewn perthynas â phrosiectau a ariennir.  At y diben hwn, rhowch ddisgrifiad byr o’ch prosiect mewn ffordd sydd yn ddealladwy i’r cyhoedd, ac nad yw’n datgelu unrhyw wybodaeth gyfrinachol. 
Efallai y bydd Llywodraeth Cymru yn dymuno ailddrafftio’r disgrifiad hwn er mwyn cysondeb terminoleg, ond dim ond drwy ymgynghori â’r partner arweiniol cyn cyhoeddi. 
(Dim mwy na 250 o eiriau).
 

	1f
	Canllawiau

	Hanes a chefndir y prosiect
	Yn gryno disgrifiwch unrhyw waith blaenorol gan yr holl bartneriaid (technegol; ymchwil; masnachol; IPR) sydd wedi arwain at y prosiect yma. A oes unrhyw elfen o’r gwaith hwnnw wedi cael ei ariannu eisoes? Os oes, rhestrwch y symiau a’r ffynonellau arian a dderbyniwyd. 
E.e. A yw unrhyw bartner wedi derbyn arian gan Innovate UK/SMART Cymru etc. sydd wedi arwain at y prosiect yma?
Eglurwch y berthynas bresennol rhwng y partneriaid a sut yr ydych wedi diffinio, cwmpasu a phenderfynu ar y prosiect yma? 


ADRAN 2 Y CYNNIG BUSNES
	2a
	Canllawiau

	Achos busnes y prosiect
	Yn ei hanfod, beth yw’r cyfiawnhad am y prosiect arfaethedig ar sail ei fudd masnachol disgwyliedig.
Beth yw’r cymhelliant y tu ôl i’r prosiect? Disgrifiwch beth sydd yn cymell y partneriaid i gyfranogi yn y prosiect ac eglurwch sut mae’r prosiect yn alinio â’u hamcanion.
Beth yw gweledigaeth gyffredinol y partneriaid? Beth mae’r partneriaid eisiau ei wneud? Beth mae’r holl bartneriaid yn ceisio ei gyflawni? A ddisgwylir unrhyw cynhyrchion, prosesau neu wasanaethau newydd?
Manylwch ar gyfleoedd marchnad y prosiect. Dylech gynnwys maint a strwythur y farchnad. Pwy yw cyflenwyr y farchnad ar hyn o bryd a beth yw eu cryfderau a’u gwendidau? Eglurwch beth yw’r cyfleoedd masnachol a/neu arloesi ar gyfer pob partner yn cynnwys unrhyw gyfleoedd IPR. 
Mewn Atodiad PDF ar wahân, darparwch hyd at 2 dudalen A4 o gynllun masnacheiddio a datblygu sydd yn egluro sut y mae’r holl bartneriaid yn disgwyl masnacheiddio canlyniadau’r prosiect, ac erbyn pryd. 

	2b
	Canllawiau

	Buddion i bartneriaid ac effeithiau
	Mae’r adran hon yn cyfeirio at fuddion uniongyrchol i bartneriaid, ac mae’n wahanol i’r wybodaeth sydd yn ofynnol yn adran 4a.
Eglurwch y prif fuddion i’r holl bartneriaid a’r effeithiau disgwyliedig (tymor byr, canolig a hir). 
Sut fydd hynny yn cael ei gyflawni? 
Er enghraifft:
· A yw unrhyw un o’r partneriaid yn creu swyddi newydd? Os ydynt, sut fydd hynny yn cael ei gyflawni?
· A oes unrhyw gynnyrch neu brosesau newydd yn cael eu datblygu? Sut fydd y partneriaid yn elwa o hynny?
· Papurau wedi eu cyhoeddi? Effeithiau ar REF?
Eglurwch sut fyddwch yn rhannu ac yn cyfathrebu canlyniadau’r prosiect yma i’r holl bartïon â buddiant a’r gymuned ehangach?

	2c
	Canllawiau

	Yr angen, a’r heriau y gellir eu hadnabod.
	Yn fanwl, disgrifiwch yr heriau technegol a’r heriau ymchwil allweddol y bydd raid i’r partneriaid eu goresgyn.
Beth yw’r dechnoleg a’r ymchwil diweddaraf a beth yw eu cyfyngiadau. 
Disgrifiwch pa opsiynau eraill sydd wedi eu harchwilio a pham na ddatblygwyd y rhai hynny. 


	2d
	Canllawiau

	Yr ateb.
Sut fyddwch yn mynd i’r afael â heriau’r prosiect? 

	Yn fanwl, disgrifiwch sut fydd y partneriaid yn mynd i’r afael â’r  heriau technegol a’r heriau ymchwil a nodwyd.
Pa waith sydd angen ei wneud i gyflawni hynny? Dylech gynnwys gwybodaeth dechnegol ynghylch sut fydd y gwaith yn cael ei wneud. Dylai’r wybodaeth yma fod yn gysylltiedig â’r pecynnau gwaith yn adran 3e.
Sut mae’r partneriaid yn ategu ei gilydd wrth fynd i’r afael â’r heriau?
Sut mae’r partneriaid wedi diffinio atebion i’r heriau ar y cyd?
Eglurwch sut fydd hynny yn gwella’r sefyllfa bresennol ac ym mhle mae’r newydd-deb.
A oes yna unrhyw heriau IPR, os oes, sut fyddant yn cael eu rheoli?
Eglurwch sut mae’r atebion i’r heriau technegol a’r heriau ymchwil a nodwyd yn gwthio’r ffiniau.



ADRAN 3 Y PROSIECT AC ADNODDAU 
	3a
	Canllawiau

	Rheoli’r prosiect 

	Disgrifiwch sut mae’r strwythur rheoli yn briodol o ran llywio cyfeiriad strategol y cydweithrediad, yn cynnwys asesu cynnydd a gwerthuso unrhyw newidiadau arwyddocaol i’r prosiect. 
Eglurwch sut mae’r broses reoli yn rhoi cyfeiriad strategol ar gyfer meithrin ymddiriedaeth a chreu twf, gan sicrhau, pan fo’n bosibl, bod unrhyw fuddion presennol ac i'r dyfodol yn cael eu gwireddu, ac yn arwain unrhyw fasnacheiddio allbynnau a chyfathrebiadau rhanddeiliaid.
Eglurwch sut mae’r bobl briodol ar y lefel briodol ar gyfer pob partner yn ymwneud â’r prosiect mewn perthynas â phennu amcanion ar y cyd, gwneud penderfyniadau a chyflawni deilliannau. Ar gyfer pob partner unigol, eglurwch sut mae cynnydd parhaus y prosiect yn cael ei rannu o fewn eu cadwyn reoli mewnol eu hunain.
Darparwch Atodiad PDF ar wahân, o hyd at 2 dudalen A4 gyda siart sefydliadol (a naratif os yn briodol) er mwyn dangos sut mae strwythur rheoli’r prosiect wedi ei drefnu mewn perthynas â thîm y prosiect sydd yn cynnwys yr holl bartneriaid cydweithredol.   


	3b
	Canllawiau 

	Rheoli prosiect a rheoli sefydliadol
	Darparwch siart sefydliadol a naratif priodol er mwyn disgrifio sut mae’r dull o reoli’r prosiect wedi ei alinio â’r dull o reoli’r Sefydliad Ymchwil. 
Er enghraifft:
Gan bwy mae’r awdurdod dirprwyedig ar gyfer y prosiect yn y sefydliad ymchwil?
Sut maent wedi eu halinio gyda’r dull cyffredinol o reoli’r sefydliad?


	3c
	Canllawiau 

	Rheoli Prosiect
	Eglurwch y strwythur rheoli prosiect fydd yn rheoli llinellau adrodd, cynnydd y prosiect, rheoli newid a chyfathrebu rhwng y strwythur rheoli, bwrdd y prosiect a’r rhanddeiliaid perthnasol.
Disgrifiwch y prosesau a’r offer rheoli prosiect fydd yn cael eu defnyddio, gan sicrhau eu bod yn briodol, gan gynnwys:
· adrodd am gynnydd y prosiect a monitro hynny; 
· rheoli ansawdd allbynnau; 
· gwneud penderfyniadau a rheoli newid, 
· rheoli risg; 
· dysgu a phroblemau; 
· rheoli IPR; 
· cyfathrebu rhwng bwrdd y prosiect,
           strwythur rheoli a rhanddeiliaid yn cynnwys rhannu
           canlyniadau gyda’r gymuned ehangach. 
Eglurwch y trefniadau ar gyfer rheoli Cymorth Gwladwriaethol, cyllidebau ac adrodd i Lywodraeth Cymru. 


	3d
	Canllawiau

	Tîm ac adnoddau 

	Disgrifiwch rolau, sgiliau a phrofiad yr holl bartneriaid sydd yn gweithio ar y prosiect. Disgrifiwch sut mae’r timau rheoli prosiect a thechnegol yn briodol ar gyfer cyflawni cydweithrediad effeithiol a chyflawni’r heriau technegol a’r heriau ymchwil. 
Os bydd angen unrhyw bartïon o du allan i’r cydweithrediad er mwyn cyflawni’r prosiect yn llwyddiannus, rhowch eu manylion, costau a nodwch pam fod eu hangen. 
Disgrifiwch yr adnoddau a’r cyfleusterau sydd eu hangen ar y prosiect a sut fyddwch yn cael mynediad atynt. 
Darparwch Atodiad PDF ar wahân, o hyd at hanner tudalen A4 ar gyfer pob person, gan ddisgrifio  sgiliau a phrofiad y prif bobl sydd yn gweithio ar y prosiect. 
Darparwch wybodaeth am rolau ychwanegol sydd eu hangen er mwyn gweithio ar y prosiect, ond nad ydynt wedi eu henwi’n unigol, a’r sgiliau sydd eu hangen. 
 

	3e
	Canllawiau

	Cynllun cyflawni’r prosiect
	Darparwch Atodiad PDF o hyd at 2 dudalen A4 gyda Siart Gantt yn cynnwys llwybr critigol, dynodi cerrig milltir allweddol a phecynnau gwaith. Ar gyfer pob pecyn gwaith, nodwch y cyfanswm cost ac aseinio perchennog, darparwch ddisgrifiadau technegol o gerrig milltir, cyflawniadau, pecynnau gwaith ac adnoddau. 
Eglurwch beth sydd ei angen ar bob partner er mwyn gallu cyflawni a pham fod hynny yn bwysig. Disgrifiwch y canlynol:
· beth sy’n gynwysedig yn y cynllun
· rhagofynion y mae’n rhaid eu sefydlu
· unrhyw ddibynyddion
· tybiaethau allweddol
· cynllun ansawdd
Er enghraifft:
Gan edrych ar y cynllun yn gyffredinol:
·  A yw’n nodi pecynnau gwaith allweddol?
·  A yw'n dangos bod yr holl bartneriaid yn cynnal gweithgareddau sydd yn cyfrannu at gyflawniadau’r prosiect?
Gan edrych ar becynnau gwaith unigol:
· A yw’n glir pwy sydd yn arwain ac yn gweithio ar bob pecyn gwaith?
· Am sawl awr gweithiwr fyddant yn gweithio ar y pecyn gwaith hwnnw?
· A oes yna gyflawniadau clir ar gyfer pob pecyn gwaith?
· A yw’r adnoddau sydd eu hangen ar gyfer pob pecyn gwaith wedi eu hegluro’n glir?
· Beth yw’r costau?
· A yw pob pecyn gwaith yn disgrifio’n glir y gweithgareddau y mae pob partner yn ymgymryd â nhw o ran cyfrannu at wireddu cyflawniadau’r pecynnau gwaith?
· A yw’r pecyn gwaith nesaf yn dibynnu ar un o’r cyflawniadau?


	3f
	Canllawiau

	Risgiau’r prosiect
	Eglurwch y risgiau a’r ansicrwydd allweddol sy’n perthyn i’r prosiect yma, yn cynnwys y rhai sydd yn gysylltiedig â’r meysydd technegol a masnachol ac â’r cydweithrediad ei hun hefyd. 
A oes yna ryddid i weithredu? 
Os yw’n debygol y bydd Eiddo Deallusol yn cael ei gynhyrchu, eglurwch pwy fydd yn berchen arno, sut fydd yn cael ei warchod a'i ddefnyddio gan bartneriaid. Pan fo’n berthnasol, eglurwch yr IPR cefndirol fydd pob partner yn gallu ei gynnig i’r prosiect.
Eglurwch sut mae pob partner yn deall y risgiau sydd yn gysylltiedig â’u gwaith. Dangoswch sut mae risgiau’r prosiect yn cael eu rhannu gyda’r partneriaid.
Darparwch Atodiad PDF ar wahân o hyd at 2 dudalen A4  gyda chofrestr risgiau yn egluro sut y bydd y risgiau yma yn cael eu lliniaru a’u rhannu.


	3g
	Canllawiau

	Ychwanegolrwydd 
	Eglurwch pam fod angen cymorth ariannol SMART Expertise er mwyn i’r prosiect yma fynd rhagddo, a beth fyddai’n digwydd heb y cymorth? Pa ffynonellau arian eraill, yn cynnwys arian sector cyhoeddus, a geisiwyd? Rhowch fanylion megis swm yr arian y gofynnwyd amdano, at ba sefydliad yr ydych wedi anfon cais, amserlenni disgwyliedig, ac am beth fydd y cymorth yn talu.


ADRAN 4 EFFEITHIAU EHANGACH 
	4a
	Canllawiau

	Prosiect yn cyflawni er mwyn Cymru 
	Mae’r adran hon yn edrych ar  effaith y prosiect cydweithredol ar Gymru.
Mae Llywodraeth Cymru yn rhwymedig i Deddf Llesiant Cenedlaethau’r Dyfodol (Cymru) 2015 sydd yn ymwneud â gwella llesiant cymdeithasol, economaidd, amgylcheddol a diwylliannol Cymru. Mae’r Ddeddf wedi sefydlu saith nod llesiant ellir eu hymgorffori i brosiect:  
· Prosiect ffyniannus, a Chymru o ganlyniad i hynny - hyrwyddo cymdeithas arloesol, gynhyrchiol a charbon isel.
· Prosiect cydnerth, a Chymru a ganlyniad i hynny - cyfoethogi’r amgylchedd naturiol a lleihau CO2 
· Prosiect iachach, a Chymru o ganlyniad i hynny - gwella llesiant corfforol. 
· Prosiect sydd yn gyfrifol yn fyd-eang, a Chymru o ganlyniad i hynny - cyfraniad cadarnhaol i lesiant byd-eang 
· Prosiect cyfartal, a Chymru o ganlyniad i hynny - galluogi pobl i wireddu eu potensial beth bynnag fo’u cefndir neu amgylchiadau
· Diwylliant bywiog - hyrwyddo a gwarchod diwylliant Cymraeg pryd bynnag fo hynny’n bosibl
· Cymuned gydlynol o fewn y prosiect, a Chymru o ganlyniad i hynny - Deniadol, hyfyw, diogel ac wedi ei chysylltu’n dda
Disgrifiwch effeithiau tymor byr, canolig a hirdymor y prosiect ar Gymru a'r amserlenni disgwyliedig. Y meysydd i’w hystyried yw:
Twf galluogrwydd R&D a/neu gapasiti sefydliadau ymchwil fydd yn arwain at fwy o arian RD&I cystadleuol neu gan y sector preifat. 
Effeithiau economaidd yng Nghymru drwy ddatblygu cyfleoedd swyddi gwerth uchel a mwy o gynhyrchiant neu gystadleurwydd yn y cydweithrediad neu y tu allan iddo yng Nghymru.
Effaith ar heriau cymdeithasol, amgylcheddol, diwylliannol a/neu ehangach, yn cynnwys mwy o sgiliau yn y cydweithrediad neu y tu allan iddo yng Nghymru 
Eglurwch sut fydd yr effeithiau yma yn cael eu mesur. 


ADRAN 5 CYLLID Y PROSIECT
	5a
	Canllawiau

	Atodiadau Ariannol
	Cwblhewch y taenlenni sydd yn gysylltiedig â’r adran hon.
Cynllun ariannol priodol sydd yn rhoi hyder y bydd y partneriaid yn bodloni eu hymrwymiadau ariannol ac yn cydymffurfio. 
Mae’n rhaid llenwi’r adran hon er mwyn dangos manylion a dadansoddiad o’r costau sydd eu hangen ar gyfer y prosiect, costau cymwys ac arian cyfatebol. 
Sicrhewch bod yr holl adnoddau yn optimaidd er mwyn cyflawni’r deilliannau a fwriedir; bod y costau yn isel ar gyfer yr adnoddau sydd eu hangen a’u bod yn briodol ar gyfer lefel y buddsoddiad.

	5b
	Canllawiau

	Manylion ariannol 
	Mae’r adran hon yn gofyn am fanylion cyfiawnhau costau’r prosiect yn unol â’r atodiadau ariannol. 
Mae’n rhaid i’r holl gostau fod yn:
 - Hanfodol ar gyfer llwyddiant y prosiect
 - Uniongyrchol briodoledig i’r prosiect
 - Rhai y mae’n amlwg y gellir eu harchwilio
Mae’n rhaid nodi costau ac adnoddau yn glir o dan y penawdau canlynol:
· Gweinyddu
· Deunyddiau Traul
· Dibrisiant
· TGCh
· Ymgynghori
· Marchnata
· Staff
· Teithio
Er enghraifft:
- Mae’r categori ‘Deunyddiau Traul’ angen rhestr o deunyddiau traul ar gyfer y prosiect, er mwyn sicrhau cymhwysedd ac amcangyfrif o gyfanswm cost yr holl ddeunyddiau traul. 
- Sut mae’r costau yn cael eu cyfiawnhau?
- A ystyriwyd dewisiadau amgen?
- Cyfraddau fesul awr/dydd yr unigolion sydd yn gweithio ar y prosiect.
Nid yw gorbenion yn cael eu cynnwys fel costau cymwys o dan SMART Expertise yn achos y brifysgol na’r partner diwydiannol.
Hawlio
Bydd pob hawliad yn cael eu cyflwyno drwy PPIMS a byddant ond yn cael eu prosesu ar ôl i’r holl ddogfennau gael eu cyflwyno a thystiolaeth am y gwariant wedi ei chyflwyno yn unol â chanllawiau WEFO.  Bydd hawliadau yn cael eu dilysu gan Swyddog Achos a bydd unrhyw wariant / gweithgaredd anghymwys yn cael ei dynnu allan cyn talu.  Bydd yna ddwy elfen i bob hawliad, un fydd costau taledig y sefydliad ymchwil, a’r llall fydd cyfraniad arian cyfatebol y partner(iaid).  Bydd hawliadau yn cael eu talu’n llawn os bydd cyfraniad y partner(iaid) yn cyfateb i neu’n fwy na gwariant taledig y sefydliad.  Os bydd cyfraniad y partner(iaid) yn llai na’r costau a dalwyd gan y sefydliad ymchwil, bydd y swm fydd yn gymwys ar gyfer taliad ar yr adeg honno yr un faint â chyfraniad y partner(iaid) e.e.
Senario
Costau taledig cymwys sefydliad
Cyfraniad arian cyfatebol y partner(iaid)
Hawliad yn daladwy, ar ôl dilysu
A
100,000
100,000
100,000
B
100,000
50,000
50,000
C
100,000
150,000
100,000
Mae senario A yn syml.
Senario B - er bod y sefydliad ymchwil wedi talu swm sy’n uwch na’r arian cyfatebol, byddai’r uchafswm taliad yr un faint ag arian cyfatebol y partner(iaid).  Byddai’r costau o £50,000 a dalwyd yn cael eu cario i’r chwarter nesaf, neu nes bod cyfraniad arian cyfatebol y partner(iaid) ym cyfateb i’r swm a dalwyd, a byddai’n cael ei dalu ar yr adeg honno.
Senario C - Byddai cyfraniad arian cyfatebol y partner(iaid) o £50,000 yn cael ei gario i’r hawliad nesaf, neu fel Senario B uchod, nes bod costau’r sefydliad ymchwil a dalwyd yn cyfateb i swm yr arian cyfatebol.



ADRAN 6 ARDYSTIO’R PROSIECT A RHESTR WIRIO
	Adran 6a
	Canllawiau 

	Ardystio gan y prif ymgeisydd

	Dylai’r adran hon gael ei llofnodi gan y prif ymgeisydd a’r deiliad cyllideb priodol/awdurdod dirprwyedig; yn unol â strwythur rheoli’r prif Sefydliad Ymchwil.

	Adran 6b
	Canllawiau 

	Ymgymeriad gan y partneriaid masnachol
	Dylai’r adran hon gael ei llofnodi gan y partneriaid masnachol.


	Adran 6c
	Canllawiau

	Rhestr Wirio’r Cais
	Dylai’r adran hon gael ei thicio’n briodol, gan ddangos bod y wybodaeth berthnasol angenrheidiol wedi ei chynnwys, ac y cydymffurfiwyd â hynny. 


	
	Canllawiau

	Cymorth Gwladwriaethol
	Os bydd eich prosiect yn llwyddiannus, er mwyn iddo gael ei gymeradwyo, mae’n rhaid i chi ddarparu copi o’r cytundeb cydweithredu. Gellir cyflwyno hwnnw wrth wneud y cais, neu os byddwch yn llwyddiannus, byddwch yn derbyn cynnig amodol am arian fydd yn ddilys am dri mis, ac yn ystod yr amser hwnnw bydd raid i chi gyflwyno copi o Gytundeb Cydweithredu wedi ei lofnodi gan yr holl bartïon. 
Mae’r adran hon yn egluro’r rhesymau pam fod angen y cytundeb cydweithredu.
Pan fo prosiectau cydweithredol yn cael eu cynnal ar y cyd gan ymgymeriadau (h.y. partneriaid yn y diwydiant) a sefydliadau ymchwil, mae’r Comisiwn yn ystyried na ddyfernir Cymorth Gwladwriaethol anuniongyrchol i’r ymgymeriadau cyfranogol drwy’r endidau hynny oherwydd amodau ffafriol y cydweithrediad os bodlonir yr amodau canlynol:
· Mae unrhyw IPR fydd yn deillio o’r prosiect, yn ogystal â hawliau mynediad cysylltiedig yn cael eu dyrannu i’r gwahanol bartneriaid cydweithredol mewn modd sydd yn adlewyrchu’n ddigonol eu pecynnau gwaith, cyfraniadau a’u buddiannau priodol. 
Hefyd, bydd y Comisiwn yn ystyried y bydd prosiect yn gydweithrediad effeithiol pan fo o leiaf dau barti yn amcanu at nod cyffredin ar sail rhaniad llafur, ac ar y cyd yn diffinio ei gwmpas, yn cyfranogi yn ei ddyluniad, yn cyfrannu at ei roi ar waith ac yn rhannu  ei risgiau ariannol, technolegol gwyddonol ac eraill, yn ogystal â’i ganlyniadau. Mae’n rhaid cwblhau telerau ac amodau prosiect cydweithredol, yn arbennig mewn perthynas â chyfraniadau at ei gostau, rhannu risgiau a chanlyniadau, rhannu canlyniadau, mynediad at Eiddo Deallusol a rheolau ar gyfer dyrannu hynny, cyn dechrau’r prosiect.
Fel y nodir uchod, os bydd eich cais yn llwyddiannus, ac nad ydych wedi cyflwyno cytundeb cydweithredol, byddwch yn derbyn cynnig amodol am arian fydd yn ddilys am dri mis, ac yn ystod yr amser hwnnw bydd raid i chi gyflwyno copi  wedi ei lofnodi gan yr holl bartïon. Pan na ddarperir hynny yn ystod yr amser a bennwyd, rydym yn cadw’r hawl i naill ai dynnu’r cynnig yn ôl neu i ail-drafod y dyddiad dechrau.
I gael mwy o wybodaeth am Gytundebau Cydweithredu, ewch i’r ddolen ganlynol https://www.gov.uk/guidance/university-and-business-collaboration-agreements-lambert-toolkit


	Adran 6d
	Canllawiau

	Cyflwyno eich cais
	E-bostiwch eich ffurflen gais wedi ei chwblhau a’r holl atodiadau i: smartexpertise@gov.wales
Hefyd mae’n rhaid i chi anfon copi caled o’ch cais wedi ei lofnodi i:
SMART Expertise, 
Llywodraeth Cymru,
Sarn Mynach
Cyffordd Llandudno
Conwy
LL31 9RZ
Er gwybodaeth mae maint ffeil blwch postio SMART Expertise wedi ei gyfyngu i: 20MB. Efallai na fydd unrhyw beth sydd yn fwy na’r maint yma yn cael ei ddanfon. 



Paratoi eich cais 
Mae’r darlun eglurhaol canlynol yn dangos sut mae’r ffurflen gais a’r wybodaeth ychwanegol yn gydnaws â meini prawf SMART Expertise a’r nod o gynhyrchu amgylchedd RD&I gaiff ei arwain gan alw. Bydd pob cais yn cael ei asesu yn erbyn y 4 maen prawf gyda phwysoliad cysylltiedig.

 Materion ariannol y prosiect mewn fformat Excel





Nod SMART Expertise: Meithrin amgylchedd RD&I sy’n cael ei arwain gan alw





Adran 6: Materion Ariannol y Prosiect


6a Costau cyffredinol y prosiect


6b  Costau cyfiawnhau


6c  Arian cyfatebol partneriaid 


6d Cyflawniadau’r Prosiect





Gwerth am Arian


10% o’r sgôr


Gwerth am arian am ein buddsoddiad





Hyfywedd y Prosiect


40% o’r sgôr


Y Cydweithredwyr yn rhwymedig i gyflawni





Addasrwydd Buddsoddi


40% o’r sgôr


Y Cydweithredwyr wedi eu hysgogi i gyflawni 





Aliniad Strategol


10% o’r sgôr


Aliniad buddiannau’r partner





SMART Expertise


Y meini prawf





Adran 5: Ardystio a Rhestr Wirio





Adran 4: Effeithiau ehangach


Prosiect yn cyflawni er mwyn Cymru





Adran 3: Y Prosiect ac Adnoddau


3a Llywodraethu’r  prosiect


3b Rheoli’r Prosiect


3c  Tîm ac Adnoddau 


3d Cynllun cyflawni’r prosiect 


3e Risgiau’r prosiect


3f Ychwanegolrwydd





Adran 2 Y Cynnig Busnes


2a Achos busnes y prosiect 


2b Angen neu her


2c Y cyfleoedd masnachol


2d Buddion i’r partneriaid 





Adran 1: Y Cais


1a Manylion yr ymgeisydd


1b Manylion partneriaid


1c Crynodeb o’r prosiect


1d Disgrifiad cyhoeddus


1e Hanes a chefndir y prosiect





  Y cais mewn fformat Word





Gwybodaeth ychwanegol


Llofnodion


Cytundeb Cydweithredu





Gwybodaeth ychwanegol


Siart sefydliadol


Siart Gantt


Sgiliau tîm a CV


Cofrestr risgiau





Gwybodaeth ychwanegol


Cynllun masnacheiddio a datblygu

